
Nd. 546. Frumvarp
til laga um heimild íyrir landsstjórnina til þess, að kaupa fyrir landssjóðs hönd hlutabréf 

i gufuskipafélaginu »Thore< og til að taka 500 þúsund króna lán til þess.
Frá meiri hluta Samgöngumálanefndarinnar.

Flutningsmaður: Björn Kristjánsson.

r. gr.
Landsstjórninni veitist heimild til að kaupa hlutabréf i gufuskipafélaginu >Thore< 

fyrir 500 þúsund krónur með þeim skilyrðum, sem hér fara á eftir: 
a. að hlutafé félagsins verði 800,000 krónur;
b. að hlutir landssjóðs verði 4 °/0 forréttindahlutir;
c.' að þessar breytingar verði gerðar á núverandi skipastól félagsins:

1. í stað skipanna »Kong Helge< og »Perwie< komi nýtt skip eða nýlegt með 
likri stærð og gerð eins og skip félagsins »Sterling< og með eigi minni 
hraða.
Þetta skal vera framkvæmt áður en landssjóður tekur hluti í félaginu.

2. að keypt verði nýtt eða nýlegt skip með likri stærð og gerð eins og skip 
• félagsins »Sterling< og með jafnmiklum hraða að minsta kosti.

3. að keypt verði 2 ný eða nýleg strandferðaskip með hér um bil 150 smá- 
lesta farmrúmi, farrúmi fyrir 10—15 farþegja á 1. farrými, 20—25 far- 
þegja á 2. farrými og með 9 mílna hraða að minsta kosti.

4. að útbúin verði kælirúm í 2 skipum að minsta kosti af framangreindum 
skipastól, sem ganga landa á milli.

d^, að landssjóður eigi rétt á, að leysa til sín fyrir ákvæðisverð hvenær sem er hina 
. alœennu hluti í félaginu;



e. að alþingi skipi stjórn félagsins að hálfu — 3 menn, — og ráðherra íslands sé auk þess 
sjálfkjörinn formaður stjórnarinnar,

f. að skip Thorefélagsins, sem nú eru, með þeirri breytingu, sem ræðir um undir 
staflið c. 1., verði afhent hinu nýja félagi fyrir það verð, er þau verða metin. 
Matið skal framkvæmt af 3 mönnum, dómkvöddum af landsyfirrétti íslands,

g. að þær breytingar verði gerðar á lögum Thorefélagsins, sem fulltrúar alþingis og 
ráðherra íslands telja nauðsynlegar til að tryggja rétt landssjóðs, sem forréttinda- 
hluthafa i félaginu. Félagið hafi varnarþing á íslandi.

2. gr.
Til þess að kaupa hlutabréf þau, sem um getur í 1. gr., veitist landsstjórninni 

heimild til að taka 500,000 króna lán, sem afborgist með jöfnum afborgunum á 20 ár- 
um, og mega vexúr af því eigi fara fram úr 4^/2 °/0 eða sem þvi svarar.

Heimildin til að kaupa hlutabréfin er því skilyrði bundin, að lán þetta fáist með 
eigi lakari kjörum.


